
Lavant nan Lari 
 
Anba la a se kèk enfòmasyon sou règ ak règleman pou vann nan lari pou diferan kalite 
machandiz, ak enfòmasyon pou pran kontak ak gid pou patisipe nan ekspozisyon nan lari ak nan 
ti mache. 
 
Department of Consumer Affairs (Depatman Afè Konsomatè) kontwole epi bay lisans ki 
obligatwa pou vann machandiz jeneral yo, epi Department of Health (Depatman Sante) kontwole 
epi bay lisans ak pèmi pou lavant nan lari ki asosye avèk manje. Pou avantaj ou, de (2) ajans yo 
mete anplas yon konplèks biwo pou bay pèmi ak lisans. Enfòmasyon pou kontakte yo endike 
anba la a. 
 
Machandiz Jeneral 
Lisans yo obligatwa pou vann machandiz jeneral tankou potri, bijou, objè atizanal, atik relijye, 
poupe, mont, chosèt, kaskèt, jwèt, CD ak kasèt videyo. Anpil moun k ap vann atik sa yo nan lari 
ilegal epi si lapolis kenbe yo ap fè sa, lapolis kapab sezi machandiz yo. Yon moun dwe jwenn yon 
lisans nan Department of Consumer Affairs (Depatman Afè Konsomatè). Malerezman, avèk yon 
limit lejislatif sèlman 853 lisans, ak yon lis-datant anpil milye, chans pou jwenn yon lisans pou 
kounye a ka pa posib. Sèl eksepsyon se pou veteran ki te jwenn dechaj nan sèvis yo kòm 
andikape, epi yo kapab bay yon kopi papye dechaj onorab yo. 
 
Atik ki Asosye avèk Dwa pou Libète Lapawòl 
Ou kapab vann machandiz tankou penti, imaj, foto ak liv san ou pa jwenn yon lisans, paske 
Premye Amannman an pwoteje atik sa yo, ki garanti libète lapawòl. Men, machann liv sa yo 
toujou dwe respekte lòt règ ak règleman ki anvigè pou machann nan lari tankou lis lari ki gen 
restriksyon ki endike nan Sou-seksyon 2-314 Règ Vil New York. Machann yo pa gen pèmisyon 
pou vann nan lari sa ki gen restriksyon pou machann manje ak machann jeneral yo. (Kontakte 
Department of Consumer Affairs (Depatman Afè Konsomatè) pou jwenn yon lis zòn sa yo). 
Pou jwenn plis enfòmasyon sou pwosesis lisans lan ak/oswa sou lòt zafè ki konsène lavant 
machandiz jeneral nan Vil New York, tanpri kontakte Department of Consumer Affairs 
(Depatman Afè Konsomatè). 
 
Lavant Mobil Manje 
Pou vann manje nan lari, ou dwe jwenn alafwa yon lisans machann manje ak yon pèmi pou Inite 
Manje (Charèt oswa Veyikil) nan Department of Health (Depatman Sante). Menmsi pa gen limit 
sou kantite lisans operatè yo bay, gen limit sa yo sou kantite pèmi inite manje yo ka bay: 

 2,800 Pèmi Konplè pou Toupatou nan Vil la, ki valab pou yon peryòd dezan; 
 100 Pèmi Konplè pou Toupatou nan Vil la pou sèlman veteran ki andikape yo, moun ki 

andikape ak veteran ki pa andikape, ki valab pou yon peryòd dezan; 
 200 Pèmi Konplè ki Espesyal pou Minisipalite a. Gen apeprè 50 pèmi ki disponib pou chak 

minisipalite ki diferan avèk Manhattan, ki valab pou yon peryòd dezan. 
 1.000 Pèmi Sezonye pou Toupatou nan Vil la, ki valab pou peryòd ant mwa avril ak oktòb 

chak ane. 
 1,000 pèmi pou Green Cart (Charèt Vèt) (Fwi ak Legim) 

Yo deja bay pifò, si se pa tout, nan pèmi otorize ki endike anvan yo, epi gen yon anpil lis-datant 
long ki anplas pou chak kategori kote Depatman an ta kontakte machann ki enterese yo. Men, 
ou ka jwenn pèmi pou Green Cart (Charèt Vèt) yo pi fasil ak pi vit, paske gen yon lis-datant apa 
pou yo. 
 
Sa vle di, gen yon ti kantite chwa ou ka vle konsidere: 
 
Aplike pou yon lisans machann nan Department of Health (Depatman Sante), epi travay pou yon 
moun sou charèt la. 
 
Aplike pou yon lisans machann manje epi analize posiblite pou jwenn yon pèmi lavant mobil 
manje nan “Zòn ki gen Restriksyon” Department of Health (Depatman Sante). Yon pèmi pou zòn 
ki gen restriksyon pèmèt ou vann nan pwopriyete prive avèk pèmisyon pwopriyetè a. Pa gen lis-
datant pou kalite pèmi sa a, men ou dwe gen yon akò alekri avèk mèt pwopriyete kote ou gen 
entansyon vann nan. Ou pa ka itilize pèmi pou Zòn ki gen Restriksyon pou lavant nan lari ki 
diferan avèk lavant nan zòn ki gen restriksyon machann nan resevwa pèmisyon pou opere. Pèmi 
yo pèmèt lavant nan pwopriyete prive nan yon zòn ki klase kòm zòn komèsyal oswa nan 
pwopriyete ki anba jiridiksyon New York City Department of Parks & Recreation (Depatman Pak 
ak Lwazi Vil New York). Lè w ap chèche vann nan yon pak vil la, ou dwe jwenn otorizasyon 
davans nan Depatman Pak anvan ou aplike pou pèmi a nan Depatman Sante. 
 
Aplike pou yon Pèmi Fwi ak Legim Fre (Charèt Vèt). Gen pèmi Green Cart (Charèt Vèt) ki 
disponib pou moun ki vle vann fwi ak legim konplè ak fre nan zòn espesifik lapolis toupatou nan 
vil la. Yo kreye lis-datant pou pèmi sa yo pi souvan pase lòt kategori pèmi yo. Rele 311 pou 
jwenn plis enfòmasyon. 
 
Anvan ou aplike pou yon Lisans Lavant Manje, ou dwe pran epi pase yon klas sou fason pou 
manipile manje. Ou ka pran swa kou pou Sètifika Pwoteksyon Manje, ki se yon kou yo bay 
pandan 15 èdtan k ap pèmèt ou sipèvize manipilasyon manje nan yon sant sèvis manje oswa 
yon inite lavant mobil manje. Yon lòt chwa se Kou sou Pwoteksyon Manje nan Lavant Mobil 
Manje, yon kou sou manipilasyon manje yo bay pandan 8 èdtan ki la sitou pou machann mobil 
yo. Se Depatman Sante ki bay kou sa a nan yon peryòd de (2) jou. 
 
Answit, lè ou pran youn nan kou sou manipilasyon manje, ou dwe gen yon nimewo ID Taks Eta 
New York ak swa yon nimewo sekirite sosyal oswa yon Nimewo Idantifikasyon Taks Endividyèl 
pou jwenn yon lisans lavant mobil manje. 
 
Yo bay kou sou manipilasyon manje nan:  
 
The Health Academy 
East Harlem Multi-Service Center 
413 East 120 Street, 2nd floor 
New York, NY 10035 
Telefòn: (917) 492-6990 

Lè ou fini kou a epi si ou pase egzamen an, ou kapab aplike pou yon lisans lavant manje. Lè ou 
jwenn lisans lan, y ap mete ou nan baz done Depatman Sante, epi apre w ap resevwa avi 
pidevan konsènan kreyasyon nouvo lis-datant pou pèmi. 
 
Tanpri rele 311 pou jwenn plis enfòmasyon sou pwosesis pèmi ak/oswa sou lòt zafè ki konsène 
lavant manje nan Vil New York. 
 
Ekspozisyon nan Lari ak Evènman pou yon Ti Tan 
Pou vann nan yon ekspozisyon nan lari oswa nan yon evènman k ap fèt pandan yon ti tan, yon 
moun ta dwe kontakte New York City Office of Citywide Event Coordination and Management 
(Biwo Vil New York pou Kowòdinasyon ak Jesyon Evènman Vil la), Inite Asistans Kominote depi 
moun nan rele 311 pou li jwenn yon lis ekspozisyon nan lari minisipalite vil la apwouve oswa 
depi moun nan ale nan sitwèb Kalandriye Evènman Vil la nan www.NYC.gov. Li dwe kontakte 
moun k ap òganize ekspozisyon nan lari a oswa evènman an pou li lwe oswa jwenn yon espas, 
epitou pou li jwenn yon lisans pou yon ti tan swa nan Department of Consumer Affairs 
(Depatman Afè Konsomatè) oswa Depatman Sante. Ou kapab resevwa yon kalandriye gratis 
gwo evènman yo depi ou swa ale nan Biwo Pèmi pou Aktivite Lari Inite Asistans Kominote oswa 
depi ou voye yon anvlòp ki tenbre epi ki gen adrès kote pou voye li tounen avèk $1.11 dola nan 
biwo a nan adrès 100 Gold Street, 2nd floor, New York, NY 10038. 
 
Answit: 

 Ou dwe jwenn yon Nimewo ID Taks Lavant Eta New York anvan ou jwenn pèmi machann 
pou yon ti tan 

 Machann jeneral yo dwe jwenn yon pèmi pou yon ti tan pou Ekspozisyon nan Lari yo nan 
Department of Consumer Affairs (Depatman Afè Konsomatè) 

 Gen entèdiksyon pou Vann, Distribiye oswa Bwè Bwason Abaz Alkòl 
 Lavant lan entèdi nan parad yo 
 Si ou planifye pou prepare oswa pou vann oswa pou distribiye manje nan yon 

ekspozisyon nan lari, ou dwe: 
o Detèmine w ap opere kòm yon machann mobil lisansye avèk yon inite manje 

mobil ki gen pèmisyon pou kote a, lè nan ane a ak kalite operasyon sèvis manje 
w ap fè a, OSWA 

o Gen yon sipèvizè nan operasyon sèvis manje pou yon ti tan an avèk yon 
Sètifika Pwoteksyon Manje yo bay nan swa Depatman Sante oswa nan yon lòt 
jiridiksyon yo aksepte nan Depatman Sante, EPI 

 Jwenn yon pèmi Sant Sèvis Manje pou yon Ti Tan (TFSE); OSWA 
 Detèmine w ap opere kòm yon anplwaye oswa yon reprezantan yon sant 

sèvis manje ki gen pèmisyon New York City Department of Health and 
Mental Hygiene (DOHMH) (Depatman Sante ak Sante Mantal Vil New 
York, epi ou dwe gen yon kopi pèmi an nan sant TFSE. 

Pwodiktè nan Ekspozisyon nan Lari 
Konpayi pwodiksyon ekspozisyon nan lari ki endike anba la yo pwodui anpil ekspozisyon nan lari 
toupatou nan vil New York. 
 
Mort and Ray Productions 
Sitwèb: http://www.mortandray.com/ 
 
Clearview Productions 
Sitwèb: http://www.streetfairsnyc.com 
 
Mardi Gras Productions 
Sitwèb: http://nycstreetfairs.com 
 
Ti Mache 
Ti Mache yo anba kontwòl Eta New York. Ou dwe fè aranjman avèk moun ki finanse yon Ti 
Mache epi pou jwenn yon lisans ki gen restriksyon nan Department of Consumer Affairs 
(Depatman Afè Konsomatè) pou kategori depatman an bay nòmalman. Machann k ap prepare 
epi vann manje dwe jwenn yon pèmi sant sèvis manje pou yon ti tan you nan Depatman Sante 
oswa yo dwe gen pèmi lavant mobil manje pou kote a. 
 
Enfòmasyon pou Kontakte Ajans lan 
 
Department of Consumer Affairs/Health (Depatman Afè Konsomatè/Sante) 
Telefòn 311 
Sitwèb: http://nyc.gov/html/dca/html/home/home.shtml 
 
Office of Citywide Event Coordination and Management’s (CECM) (Biwo Majistra a pou 
Kowòdinasyon ak Jesyon Evènman nan Vil la) 
Telefòn: 311 
Website: http://www.nyc.gov/html/cecm/html/home/home.shtml 
 
NYS Department of Taxation and Finance Offices (Biwo Depatman Taksasyon ak Finans Eta New 
York) 
Telefòn: 311 
Sitwèb: http://www.tax.state.ny.us/ 
 
 
 
 
 
 


